
Hardoplees 

Lees die brief hardop voor.  Onthou die volgende: 

• Jy moet die teks verstaan. Lees dus met gevoel. 
• Lees vlot en spreek jou woorde duidelik uit. 
• Lees hoorbaar. 
• Stop en haal asem by punte en kommas. 
• Maak oogkontak met die gehoor. 

 Posbus 12775                     
Kroonpark                            
9730                                      
18 Februarie 2020 

Liewe Ouma  

Hoe gaan dit? Ek verlang baie na Ouma en Oupa.  Wanneer kom Ouma-hulle 
weer bietjie vir ons kuier? Ek wil graag hê dat Ouma vir my ‘n langbroek moet 
maak as Ouma- hulle hier is. 

Daar is nog iets wat ek vir Ouma wil vra.  Ek wil graag die resep van daardie 
lekker sjokolade koek hê wat ouma altyd bak.  Een van my maats verjaar in 
Maart en ek wil haar verras met ‘n lekker koek.  Ons reël vir haar ‘n partytjie, 
maar sy weet nie daarvan nie.  Ons beplan om lekker boereworsrolle te maak. 
Ons gaan die koek vir poeding eet.  Ek het vir al my maats vertel dat my ouma 
die lekkerste sjokolade koek in die wêreld kan bak! 

Ek hoop myne gaan soos lekker soos ouma s’n proe. 

As ouma nog ander idees vir die partytjie het, laat weet my assblief.  Ek sien 
uit daarna om ouma se resep te kry, want ek sal eers moet oefen om die koek 
te bak. 

Ek is nou sommer lus vir ‘n stuk van die koek. 

Sê vir Oupa ek verlang na hom ook. 

Baie liefde                                                                                                         
Alet 

Hardoplees – Geselsbrief 
Rubriek vir hardoplees 
Kriteria 1 2 3 4 5 
Toon begrip van die gedeelte deur klem en uitdrukking tydens lees toe te 

pas. (Lees met gevoel) 

     

Lees die gedeelte vlot met gemak en duidelikheid.      
Projekteer stem en lees hard genoeg sodat almal kan hoor.      
Gebruik pouses effektief deur te stop by punte en asem te haal by 

kommas. Handhaaf oogkontak met gehoor 

